
RAQAMLI IQTISODIYOT 
SHAROITIDA MEHNATGA 
HAQ TO‘LASHNING NAZARIY 
JIHATDAN TASHKILIY-
IQTISODIY ASOSLARI
Rajabov Navruzbek Azimjonovich
Samarqand davlat veterinariya meditsinasi, chorvachilik va 
biotexnologiyalar universiteti iqtisodiyot va buxgalteriya hisobi
kafedrasi assistenti

Toshmurodova Dilbar Muzaffar qizi
Samarqand davlat veterinariya meditsinasi, chorvachilik va 
biotexnologiyalar universiteti iqtisodiyot fakulteti talabasi

Jahonda globallashuv jarayonida kishilarning mehnati va unga haq to‘lash hozirgi raqamli iqtisodiyot 
sharoitida dolzarb masalalardan biri sifatida hayot sikliga aylangan jarayonlardan biridir. Ma’lumki korxona, 
tashkilot va muassasalarda mehnat faoliyatini amalga oshirayotgan har bir xodimlar mehnat qilishi barobarida 
mehnatiga haq to‘lash odatiy iqtisodiy kategoriyalardan biri sifatida e’tirof etilgan. Binobarin, har bir ishchi-xo-
dimlarga tashkilot tomonidan ishlagan davri yoki bajargan ishning natijasiga muvofiq mehnatiga haq to‘lash 
ishlari amalga oshiriladi. Bunda ish beruvchi va xodim o‘rtasidagi kelishuvga ko‘ra mehnat haqi miqdori belgi-
lanadi va bu o‘z navbatida mehnatiga haq to‘lash bo‘yicha eng kam miqdordan kam bo‘lmagan xolda eng ko‘p 
miqdorida bo‘lishi ham cheklanilmaydi. Shuningdek, xodimlarga malakasiga, bajaradigan ishining murakkabli-
giga, uning miqdoriga, sifati va sharoitlariga qarab to‘lanadigan mehnat uchun ish haqi pul shaklida hamda 
naqd pulsiz (natura) shaklida berilishi yo‘lga qo‘yiladi. Bu borada avvalambor mehnatga haq to‘lash va ish haqi 
bo‘yicha huquqiy tushunchaga ega bo‘lishi lozim bo‘ladi. Bunda O‘zbekiston Respublikasi Mehnat Kodeksining 
243-moddasida Mehnatga haq to‘lash va ish haqi tushunchalari to‘g‘risidagi qismi misol bo'la oladi. 

“Mehnatga haq to‘lash ish beruvchi tomonidan xodimga uning mehnati uchun to‘lovlar belgilash va ularni 
amalga oshirish yuzasidan mehnat shartnomasi taraflari o‘rtasidagi mehnat to‘g‘risidagi qonunchilik, mehnat 
haqidagi boshqa huquqiy hujjatlar va mehnat shartnomasi bilan tartibga solingan munosabatlar tizimidir.

Ish beruvchi tomonidan xodimning malakasiga, bajaradigan ishiga, miqdoriga, bajaradigan ishining murak-
kabligiga, miqdoriga, sifatiga va sharoitlariga qarab to‘lanadigan mehnat uchun mukofoti summasi, shuningdek, 
kompensatsiya xususiyatiga ega to‘lovlar (kompensatsiya xususiyatiga ega qo‘shimcha to‘lovlar va ustamalar, 
shu jumladan, normalar ish sharoitlaridan chetga chiqadigan sharoitlarda ishlaganlik, noqulay tabiiy iqlim sha-
roitlarida ishlaganlik uchun shunday qo‘shimcha to‘lovlar va ustamalar hamda kompensatsiya xususiyatiga ega 
boshqa to‘lovlar) va rag‘batlantiruvchi to‘lovlar (rag‘batlantiruvchi xususiyatiga ega qo‘shimcha to‘lovlar hamda 
ustamalar, mukofotlar va taqdirlovchi to‘lovlar) ish haqidir1.

Normal ish sharoitlarida oddiy ishlarni bajarish chog‘ida ish vaqtining normasini to‘liq ishlab bergan xodim-
ning malaka talab etmaydigan mehnati uchun qonunchilikda kafolatlangan, Yagona tarif setkasining birinchi 
razryadiga muvofiq bo‘lgan oylik ish haqi miqdori mehnatga haq to‘lashning eng kam miqdoridir” deb belgilab 
qo‘yilgan.

Tarmoqda mehnatga haq to‘lashni tashkil etishda ta‘rif tizimi muhim ahamiyatga ega.
Ta‘rif tizimi ta‘rif razryadlari, tarif stavkasi, tarif setkasi va tarif malaka ma‘lumotnomasi kabi elementlarni 

o‘z ichiga oladi.
Tarifli tizim tarif setkasini, tarif stavkalarini (maoshlarni), tarif razryadlarini, tarif koeffitsiyentlarini o‘z ichiga 

oladi.
Tarif setkasi ishning murakkabligiga va xodimlarning malakasiga doir talablarga qarab tarif koeffitsiyentlari 

yordamida belgilangan ishlar (kasblar, lavozimlar) tarif razryadlarining majmuidir.

1 O‘zbekiston Respublikasining Mehnat kodeksi. –Toshkent. “Yuridik adabiyotlar publish” 2023. 15-bob.

Tarif razryadi ishlarning murakkabligini va xodimning malaka darajasini aks ettiradigan qiymatdir.
Tarif stavkasi (maosh) kompensatsiyaga oid, rag‘batlantiruvchi va ijtimoiy to‘lovlar hisobga olinmagan holda 

vaqt birligi uchun muayyan murakkablikdagi (malakadagi) mehnat normasi (mehnat majburiyatlari) bajarilgan-
ligi uchun xodimning mehnatiga haq to‘lashning qat’iy belgilangan miqdoridir.

Tarif koeffitsiyenti keyingi razryadlar tarif stavkasining birinchi razryad tarif stavkasiga nisbatan karrali 
ko‘paytirilishini aks ettiradigan, xodimlar malaka darajasining razryadlar bo‘yicha nisbatidir.

Malaka razryadi xodimning kasbiy tayyorgarligi darajasini aks ettiradigan qiymatdir.
Ishlarni tarifikatsiyalash mehnat turlarini ishlarning murakkabligiga qarab tarif razryadlariga yoki malaka 

toifalariga kiritishdir.
Bajariladigan ishlarning murakkabligi ularni tarifikatsiyalash asosida aniqlanadi.
Ishlarni tarifikatsiyalash va xodimlarga tarif razryadlari berish kasbga oid standartlar hisobga olingan holda 

amalga oshiriladi.
Ta‘rif malaka ma‘lumotnomasi har bir ishning baholash ko‘rsatkichlari bo‘yicha baholab beriladi.
O‘rtacha ish haqini hisoblab chiqarish uchun xodimga hisoblangan ish haqining tarkibiga soliq to‘g‘risi-

dagi qonunchilikda nazarda tutilgan, soliq solinishi lozim bo‘lgan, ish beruvchi tomonidan haqiqatda amalga 
oshirilgan to‘lovlarning barcha turlari kiritiladi.

Mehnat to‘g‘risidagi qonunchilikda xodimlarning mehnatiga haq to‘lash sohasidagi quyidagi asosiy kafo-
latlar nazarda tutiladi:

● mehnatga haq to‘lash sohasida kamsitishni taqiqlash;

● teng qiymatli mehnat uchun erkaklar va ayollarga teng miqdorda haq to‘lanishini ta’minlash;

● mehnatga haq to‘lashning eng kam miqdorini belgilash;

● ish beruvchining o‘z moliyaviy ahvolidan qat’i nazar, qonunchilikda, mehnat haqidagi boshqa huquqiy 
hujjatlarda, mehnat shartnomasida belgilangan mehnatga haq to‘lash shartlariga muvofiq xodimlar 
tomonidan bajarilgan ish uchun haq to‘lashni amalga oshirish majburiyatini mustahkamlab qo‘yish;

● mehnatga natura shaklida haq to‘lanishini cheklash;

● ish haqini to‘lash tartibi va muddatlariga doir talablarni tartibga solish;

● normal ish sharoitlaridan chetga chiqadigan sharoitlarda ishlaganlik (ish vaqtidan tashqari, dam olish va 
ishlanmaydigan bayram kunlari, tungi vaqtda ishlash) uchun mehnatga haq to‘lashning kafolatlangan 
miqdorlarini belgilash;

● budjet tashkilotlari xodimlari uchun mehnatga haq to‘lashning davlat tariflarini belgilash;

● xodimning ish haqidan ushlab qolish miqdorini cheklash;

● xodimning ishlab topilgan mablag‘larni erkin tasarruf etishini cheklashni taqiqlash, bundan qonunda 
nazarda tutilgan hollar mustasno;

● xodimlarga ish haqi o‘z vaqtida to‘lanishini ta’minlash va hokazolar.

Mehnatga haq to‘lashning asosiy tamoyillari quyidagilar bilan farqlanadi:

■ To‘lanayotgan ish haqi miqdorini qilingan mehnat yoki yetishtirishlarning mahsulotning miqdori va sifa-
tiga bog‘liqligi;

■ Teng mehnatga teng haq to‘lanishi jinsidan yoshidan millatidan, ijtimoiy kelib chiqishidan qat’i nazar bir 
xil ishni bajaradigan kishilarga teng haq to‘lanishi lozimligi;

■ Ish haqi darajasini mehnat unumdorligi darajasiga bog‘liqligi. Mehnat unumdorligi 1% ga oshganda ish 
haqi 0,7-0,8% ga oshishi kerak;

■ Mehnat haqining kafolatlanganligi;

■ Ish haqining doimiy oshib borish tendensiyasi va h.k.

Yuqoridagilardan anglashinadiki, xodimlar mehnatining bajargan ishiga, sarflagan vaqtiga qarab belgil-
angan tartibda, amaldagi qonun qoidalarga muvofiq mazkur tashkilotning ichki hujjatlarida nazarda tutilgan 
tartibda mehnatga haq to‘lashning ikki turi bo‘yicha, ya’ni “vaqtbay” va “ishbay” turlari ko‘rinishida ish haqi 
hisoblanadi. Ko‘p hollarda balki har doim vaqtbay ish turida ish faoliyat yuritadigan xodimlar ish haqi oylik mao-
shini shartnomasida belgilangan miqdorida olishadi. Ishbay ish turida xizmat ko‘rsatadigan ishchi xodimlariga 
ish haqi maoshi qilgan ishlari murakkabligiga, sifatiga va turiga qarab ish beruvchi tomonidan ishchi xizmatiga 

ish beruvchi va ishlovchi xodim o‘rtasida o‘zaro kelishilib belgilangan miqdorda ish haqini to‘lash ishlari amalga 
oshiriladi. Albatta, bunda mehnatga haq to‘lash ishning sifatiga, ishlab ishlab chiqarish normalarini bajarilishini 
hisobga olish va ish haqi hisoblashning ma’lum tartibi belgilagan holda ish haqi maoshlar har bir xodimga 
taqdim etiladi va rag‘batlantirish ishlari ham olib borilishi mumkin hisoblanadi. 

Bu borada rasmiy tarzda O‘zbekiston Respublikasi Mehnat kodeksining 248-moddasida ish haqining tuz-
ilishi bo‘yicha ish haqi asosiy bazaviy va qo‘shimcha o‘zgaruvchan qismlardan iborat bo‘lishi keltirilgan bo‘lib, 
bunda bazaviy ish haqi deganda ish beruvchida amalda ishlanilgan mehnatga haq to‘lash tizimi asosida 
belgilab qo‘yilgan va qonunchilikda qat‘iy belgilangan miqdordagi ish haqi tushunilib, o‘sha tashkilot ishchi 
xodimi mehnatiga haq to‘lashning eng kam miqdoridan kam bo‘lmasligi lozim ekanligi, bazaviy ish haqi mehnat 
haqining asosiy qismi sifatida, ishchi xodimga belgilangan mehnat tarif stavkalariga ko‘ra haqiqatdan ishlab 
berilgan vaqt yoki haqiqatdan bajarilgan ish uchun hisoblanib boriladi.

O‘zgaruvchan ish haqida esa biron tashkilotda ishlagan xodimning ishlagan ish turiga va ish vaqtidan 
ko‘proq ishlagan va dam olish kunlarida, dam olinishi kerak bo‘lgan hollarda ishlagan va qo‘shimcha xizmat 
ko‘rsatgan vaziyatlarida va bayramlarida,ishlagan ishi sifati ma’qul bo‘lgan hollarda, yangiliklar ko‘rsatilganda 
ishchi xodimlarga qo‘shimcha to‘lovlar, ustamalar, shuningdek, mukofotlar va rag‘batlantirishlar xususiyatiga 
ega boshqa to‘lovlar tashkil etiladi. Rag‘batlantirish ishlarida rag‘batlantiruvchi xususiyatiga ega to‘lovlar xod-
imlarni mehnatidagi buyuk yutuqlari, kasbiy mahorati tashkilot resurslari ishlab chiqarish matereallarini tejab 
ishlatganligi, oldindan belgilangan boshqa ko‘rsatkichlarga erishganligi uchun beriladigan mukofotlar, ish 
haqiga qo‘shimcha to‘lovlar, ustamalar va boshqa to‘lovlar kiritiladi. 

Mehnatga haq to‘lash tizimida ko‘zda tutilgan mukofotlar xodimni oldindan belgilangan ko‘rsatkichlar 
va shartlarga erishilishiga undash maqsadida ish haqining tarkibiga kiritilgan hamda xodimga asosiy mao-
shidan (ta’rif stavkasidan) tashqari berilib to‘lanadigan pul mukofotlari bilan xodimlar rag‘batlantiriladi. Xodimlar 
rag‘batlantirishdan tashqari qo‘shimcha daromadlar olishi uchun yana xodim ish vaqtidan tashqari ishlashi va 
ishlagan ishi uchun haq olishlari mumkin bo‘ladi. Bunda xodimga ish vaqtidan tashqari ish uchun kamida ikki 
hissa miqdorida haq to‘lanadi. Bu ish qo‘shimcha ish borasida xodim o‘z xohishiga ko‘ra ish haqi emas balki 
o‘sha ish haqini ishlab berilgan ishi vaqti mabayni davomiyligiga muvofiq keladigan dam olishga qo‘shimcha 
dam olish vaqtini berish bilan kompensatsiya qilingan hollarda bajarilgan ish haqi uchun haq ajratiladi va o‘sha 
qo‘shimcha ishlagan ish vaqti uchun maosh ajratilmaydi. 

Rag‘batlantirishlar xodimlarning ish faoliyatiga ijobiy ta’sir ko‘rsatadi. Shuningdek, xodimlar rag‘batlantiril-
ganda bajarayotgan ishiga kasbiga ishtiyoqi, ishchanligi, ish sifati oshishiga olib kelish barobarida ish faoliyati-
ning sifat va samaradorligi ortishiga olib kelishi mumkin. Chunonchi, adabiyotshunos olim, adabiy tanqidchi, fan 
arbobi Ozod Sharafiddinov aytganidek “Odam mehnatiga yarasha maosh olmasa, maoshiga yarasha mehnat 
qila boshlaydi”. Binobarin har qanday vaziyatda mehnatga haq to‘lash tarzidagi moddiy rag‘batlantirishlar tash-
kilotda sog‘lom ishchi kayfiyati yaratib ishchi xodimlarga motivatsiya beradi, hamda ishchanlik kayfiyatini oshi-
radi.

O‘zbekiston Respublikasi Prezidenti Sh.Mirziyoyev “Yangi O‘zbekiston taraqqiyot strategiyasi” kito-
bida prezidentimiz “Kelgusida aholining to‘liq bandligini ta‘minlash va barcha uchun munosib ish o‘rinlarini 
yaratish doimiy ravishda diqqat markazimizda bo‘ladi. Bandlik darajasini yangi bosqichga kuchli ko‘tarish, real 
ish haqining barqaror o‘sishiga ko‘maklashuvchi oilaviy tadbirkorlik, kasanachilik, tomorqa xo‘jaligi va xususiy 
biznesni qo‘llab-quvvatlash hisobiga aholi bandligini ta‘minlash hamda fuqarolar oilaviy budjet daromadlarini 
oshirish borasidagi ishlar ham biz uchun o‘z ahamiyatini saqlab qoladi” deb ta’kidlab o‘tgan. Shuningdek, ushbu 
asarda “Yaqin 10 yilda aholi daromadlarining 2,5-3 marta ko‘payishiga erishish, eng kam ish haqini yashash 
minimum miqdori darajasiga tenglashtirish bo‘yicha davlat dasturi ishlab chiqiladi.

Barqaror rivojlanish sohasidagi milliy maqsad va vazifalardan kelib chiqqan holda, 2030-yilgacha kam-
bag‘allik darajasini 2 martaga kamaytirish choralari ko‘riladi.”2 deb ko‘rsatib o‘tilgan.

Har bir tashkilotda bo‘lgani kabi qishloq xo‘jaligi sohasida ish faoliyat ko‘rsatadigan xodimlarida ham 
moddiy rag‘batlantirishni tashkil etish mumkin hisoblanadi. Shu jumladan, xodimlarni rag‘batlantirishning bu 
tarmoqda mehnat qilayotgan kishilarning mehnati asosan jismoniy mehnat bo‘lganligi hamda qishloq xo‘jaligi 
mahsulotlari qayta ishlash korxonalari uchun xom ashyo hisoblanganligi sababli ular mehnatiga to‘lanadigan 
haq iqtisodiyotning boshqa sohalariga nisbatan ancha past.

T A K L I F  V A  M U L O H A Z A L A R
Mehnatga haq to‘lash bo‘yicha budjetdan moliyalashtirilmaydigan korxona va tashkilotlar uchun avtomat-

lashtirilgan yagona markazlashgan tizim yaratib, ishlab chiqarishga keng joriy qilish. Bu o‘z navbatida budjet 
tashkilotlari singari o‘z ishchi xodimlarini ishga qabul qilish, boshqa ishga o‘tkazish ishdan bo‘shatish va 

2 O‘zbekiston Respublikasi Prezidenti Sh.Mirziyoyevning “Yangi O‘zbekiston taraqqiyot strategiyasi” kitobi. O‘zbekiston nashriyoti, 
Toshkent-2022.

xo dimlarning ish haqi va unga tenglashtirilgan to‘lovlar bo‘yicha barcha hisob kitoblarni ushbu dastur orqali 
rasmiylashtirib borilsa, juda ko‘p muammolar hamda noqulayliklar bartaraf etiladi. Shuningdek, hozirgi kunda 
dolzarb va o‘ta muhim bo‘lgan yashirin (xufyona) iqtisodiyotni oldi olinadi. Bu o‘z navbatida korxona va tashki-
lotlarda barcha ishchi-xodimlarga (shu jumladan, yollanma ishchi-xodimlarga ham) “konvert usuli”da ish haqi 
to‘lovlarining ham oldi olinadi. Bu shunday ishlashi lozim bo‘ladi-ki, tizim davlat soliq organlarining elektron 
soliq xizmatlari, Markaziy bank, (shu jumladan, tijorat banklari), O‘zbekiston Respublikasi Moliya vazirligi huzu-
ridagi budjetdan tashqari pensiya jamg‘armasi hamda Ichki ishlar vazirligining jismoniy shaxslarning davlat 
ma’lumotlari bazasi bilan bevosita bog‘langan bo‘lishi lozim. Har bir korxona ushbu tizimda ro‘yxatdan o‘tgan 
holda hisob-kitob ishlarini amalga oshirishi lozim bo‘ladi. Bu albatta, qishloq xo‘jaligi sohasi xodimlarining ham 
mehnatga haq to‘lash tizimini boshqarish va hisob-kitob tizimini ham avtomatlashtirilgan holda tartibli yuritish 
imkonini beradi. 

Ishchi xodimlarning mehnat haqi ko‘tarilsa aholi daromadlari oshirishga, o‘z kasbiga bo‘lgan mehri va sado-
qatini oshishiga va eng avvalo kadrlar qo‘nimsizligining oldi olinishiga, shuningdek, mehnat o‘zaro raqobatbar-
doshlik muhiti shakllanishiga olib keladi. Aholi daromadlari oshishi iqtisodiyotni rivojlanishida muhim ko‘rsat-
kichlardan biri bo‘lgan to‘lov qobiliyatining o‘sishini yuksaltirishga hamda hozirgi kunda dolzarb muammolardan 
biri bo‘lgan kambag‘allik darajasining ham ma’lum miqdorda pasayishiga xizmat qiladi. Shu asnoda nafaqat 
ishchi xodimlar balki bu aholi turmush darajasining o‘sishi uchun aholi daromadlarining oshishiga hamda xara-
jatlarining kamayishiga erishish bilan birga, tashqi mehnat migratsiyasining ham, ya’ni aholining, shu jumladan, 
yosh mehnatga layoqatli qatlamning chetga chiqib ketishining ham oldini olinishiga erishish mumkin bo‘ladi.

